
ԱՄՓՈՓԱԹԵՐԹ

 «ԻՆՏԵՐՆԵՏ ՇԱՀՈՒՄՈՎ ԽԱՂԻ, ԻՆՉՊԵՍ ՆԱԵՎ ՏՈՏՈԼԻԶԱՏՈՐԻ (ԱՅԴ ԹՎՈՒՄ՝ ԻՆՏԵՐՆԵՏ ՏՈՏԱԼԻԶԱՏՈՐԻ) ԿԱԶՄԱԿԵՐՊՄԱՆ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆԵԼՈՒ ԴԵՊՔՈՒՄ ԽԱՂԱԴՐՈՒՅՔ ԸՆԴՈՒՆԵԼՈՒ ԻՐԱՎՈՒՆՔ ՏՐԱՄԱԴՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

       
	1. ՀՀ էկոնոմիկայի նախարարություն
	09.03.2023

	
	N 01/3909-2023

	    «Ինտերնետ շահումով խաղի, ինչպես նաև տոտալիզատորի (այդ թվում՝ ինտերնետ տոտալիզատորի) կազմակերպման գործունեություն իրականացնելու դեպքում խաղադրույք ընդունելու իրավունք տրամադրելու կարգը սահմանելու մասին» ՀՀ կառավարության որոշման նախագիծի վերաբերյալ 02 մարտի 2023թ․-ին Ձեր կողմից ուղարկված 01/28/3596-2023 թվակիր գրությանն ի պատասխան հայտնում ենք, որ Էկոնոմիկայի նախարարությունը դիտարկումներ և առաջարկություններ չունի։

	Ընդունվել է ի գիտություն:

	2. ՀՀ պետական եկամուտների կոմիտե
	16.03.2023

	
	01/3-4/15601-2023

	Նախագծի 1-ին կետով սահմանվում է «Ինտերնետ շահումով խաղի, ինչպես նաև տոտալիզատորի (այդ թվում՝ ինտերնետ տոտալիզատորի) կազմակերպման գործունեություն իրականացնելու դեպքում խաղադրույք ընդունելու իրավունք տրամադրելու կարգը` համաձայն N1 հավելվածի  և ինտերնետ շահումով խաղի և (կամ) տոտալիզատորի (ինտերնետ տոտալիզատորի) կազմակերպչի կողմից խաղադրույք ընդունելու իրավունք ձեռք բերելու համար  ներկայացվող տեղեկացման ձևերը` համաձայն N2 հավելվածի»:
	Որպես նախագծի ընդունման իրավական հիմք նշված է «Շահումով խաղերի, ինտերնետ շահումով խաղերի և խաղատների մասին» օրենքում լրացումներ և փոփոխություն կատարելու մասին» 2022 թվականի դեկտեմբերի 16-ի ՀՕ-574-Ն և «Վիճակախաղերի մասին» օրենքում լրացումներ կատարելու մասին» 2022 թվականի դեկտեմբերի 16-ի ՀՕ-573-Ն ՀՀ օրենքների 1-ին և 2-րդ հոդվածները, որոնցով սահմանված է, որ խաղադրույք ընդունելու իրավունքը տրվում է կառավարության սահմանած կարգով:
	Ելնելով վերոգրյալից և հաշվի առնելով այն հանգամանքը, որ նախագծի նախաբանում նշված իրավական ակտերով սահմանված չեն կառավարության  կողմից նախագծի 1-ին կետում նշված՝ ինտերնետ շահումով խաղի և (կամ) տոտալիզատորի (ինտերնետ տոտալիզատորի) կազմակերպչի կողմից խաղադրույք ընդունելու իրավունք ձեռք բերելու համար  ներկայացվող տեղեկացման ձևերը հաստատելու պահանջ, այսինքն՝ դրանք նշված ձևերի ընդունման համար լիազորող նորմեր չեն, ուստի առաջարկում ենք ինտերնետ շահումով խաղի և (կամ) տոտալիզատորի (ինտերնետ տոտալիզատորի) կազմակերպչի կողմից խաղադրույք ընդունելու իրավունք ձեռք բերելու համար ներկայացվող տեղեկացման ձևերը Նախագծում սահմանել N1 հավելվածի ձևերի տեսքով:
Միաժամանակ, առաջարկվում է N1 հավելվածով սահմանվող կարգի 4-րդ կետում ավելացնել դրույթներ` կազմակերպչի կողմից գործունեություն իրականացնելու համար նախատեսվող ինտերնետային կայքի հասցեի, ինչպես նաև տոտալիզատորի խաղադրույքների ընդունման համար նախատեսված համակարգիչների տեղակայման վայրերի հասցեների վերաբերյալ: Առաջարկվում է նաև համապատասխան դրույթներ սահմանել նախագծի N2 հավելվածի Ձև 1-ում և Ձև 2-ում:


	Ընդունվել է: Նախագծի համապատասխան հոդվածները խմբագրվել են:




Ընդունվել է ի գիտություն:
«Շահումով խաղերի, ինտերնետ շահումով խաղերի և խաղատների մասին» օրենքում լրացումներ և փոփոխություն կատարելու մասին» 2022 թվականի դեկտեմբերի 16-ի ՀՕ-574-Ն և «Վիճակախաղերի մասին» օրենքում լրացումներ կատարելու մասին» 2022 թվականի դեկտեմբերի 16-ի ՀՕ-573-Ն ՀՀ օրենքների համաձայն սահմանվում է, որ Հայաստանի Հանրապետությունում ինտերնետ շահումով խաղի, ինչպես նաև տոտալիզատորի (այդ թվում՝ ինտերնետ տոտալիզատորի) շահումով խաղերի, գործունեություն կարող են իրականացնել Հայաստանի Հանրապետությունում գրանցված առևտրային կազմակերպությունները` լիազոր մարմնի տված համապատասխան լիցենզիայի և խաղադրույք ընդունելու իրավունքի հիման վրա: Կազմակերպչի կողմից գործունեություն իրականացնելու համար նախատեսվող ինտերնետային կայքի հասցեի, ինչպես նաև տոտալիզատորի խաղադրույքների ընդունման համար նախատեսված համակարգիչների տեղակայման վայրերի հասցեների վերաբերյալ տեղեկատվությունը  ներկայացվում է լիցենզիա ստանալու ընթացակարգի շրջանակներում, ինչպես նաև համապատասխան գործունեության  կազմակերպման և անցկացման կանոնակարգերում:


	3. ՀՀ արդարադատության նախարարություն
	06.04.2023թ.

	
	/27.2/17076-2023

	«Ինտերնետ շահումով խաղի, ինչպես նաև տոտոլիզատորի (այդ թվում՝ ինտերնետ տոտալիզատորի) կազմակերպման գործունեություն իրականացնելու դեպքում խաղադրույք ընդունելու իրավունք տրամադրելու կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի 1-ին կետով հաստատվող N 1 հավելվածի (այսուհետ՝ Հավելված) 4-րդ կետում «ձև-ի» բառերը անհրաժեշտ է փոխարինել «ձև 1-ի» բառերով, ինչպես նաև նույն կետի «ե» ենթակետում անհրաժեշտ է հանել «Հայաստանի Հանրապետություն»  բառերը: 
2. Հավելվածի 6-րդ կետով նախատեսում է, որ տեղեկացումը չներկայացված համարվելու դեպքում կազմակերպիչը կարող է ներկայացնել սույն կարգով սահմանված նոր տեղեկացում, սակայն նշյալ կարգավորմամբ նախատեսված չէ կազմակերպչի կողմից լիազոր մարմին նոր տեղեկացում ներկայացնելու ժամկետներ:
Ոստի հաշվի առնելով վերոնշյալը անհրաժեշտ է հստակեցնել Հավելվածի 6-րդ կետով նախատեսվող կարգավորումը և սահմանել լրացուցիչ ժամկետ նոր տեղեկացում ներկայացնելու համար:
3. Հավելվածի 6-րդ կետում «5-րդ մասով» բառերն անհրաժեշտ է փոխարինել «5-րդ կետով» բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասի պահանջները, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
4. Հավելվածի 8-րդ կետով նախատեսվում է, որ կազմակերպիչը խաղադրույք ընդունելու իրավունքն ստանալու համար լիազոր մարմին տեղեկացում ներկայացնում  է «Պետական տուրքի մասին» Հայաստանի Հանրապետության օրենքով (այսուհետ՝ Օրենք) սահմանված պետական տուրքը վճարելուց հետո, մինչև խաղադրույք ընդունելու իրավունքի՝ Օրենքով նախատեսված սահմանաչափերն ավարտվելու օրվան հաջորդող 5-րդ աշխատանքային օրը ներառյալ, իսկ 9-րդ կետով նախատեսվում է, որ ինտերնետ շահումով խաղի և (կամ) վիճակախաղի լիցենզիան նոր ստացող կազմակերպությունը խաղադրույք ընդունելու իրավունքն ստանալու համար լիազոր մարմին տեղեկացում ներկայացնում  է Օրենքով սահմանված պետական տուրքն առաջին անգամ վճարելուց հետո, համապատասխան լիցենզիայի տրամադրման օրվան հաջորդող 5 աշխատանքային օրվա ընթացքում:
Վերոնշյալ կարգավորումներով նախատեսված չէ կազմակերպչի կողմից խաղադրույք ընդունելու իրավունք ստանալու համար լիազոր մարմին տեղեկացումը սույն կարգով սահմանված ժամկետներում չներակայացնելու դեպքում իրավական ինչպիսի հետևանքներ կարող են առաջանալ:


	Ընդունվել է: Նախագծի համապատասխան հոդվածները խմբագրվել են:


































4. Ընդունվել է ի գիտություն:
[bookmark: _GoBack]Առաջարկությունը  չի հանդիսանում տվյալ Նախագծով կարգավորման առարկա:

